ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿՑԻ ՕՐՎԱՆ ՆՎԻՐՎԱԾ  «ԱՐՄ-ՍԵՔՅՈՒՐԻԹԻ» (ARM-SECURITY) ԱՆՎՏԱՆԳՈՒԹՅԱՆ ԲԱՐՁՐ ՏԵԽՆՈԼՈԳԻԱՆԵՐԻ  ՄԻՋԱԶԳԱՅԻՆ ՑՈՒՑԱՀԱՆԴԵՍ  ԱՆՑԿԱՑՆԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

[bookmark: _GoBack]      2017 թվականի սեպտեմբերի 2-ից 4-ը «Երևանի մաթեմատիկական մեքենաների գործարան» փակ բաժնետիրական ընկերության տարածքում գտնվող «Երևան Էքսպո» ցուցահանդեսային կենտրոնում նախատեսվում է ՀՀ արտակարգ իրավիճակների նախարարության աշխատակցի օրվան նվիրված «Արմ-Սեքյուրիթի» (Arm-security) անվտանգության բարձր տեխնոլոգիաների միջազգային ցուցահանդեսի անցկացումը, որի կազմակերպիչն է հանդիսանում ՀՀ արտակարգ իրավիճակների նախարարությունը:
     Ցուցահանդեսի  նպատակն է ցուցադրել ժամանակակից ու նորարարական բարձր տեխնոլոգիական փրկարարական տեխնիկա, տեղեկատվական տեխնոլոգիաներ և փրկարարական ծառայությունների անխափան աշխատանքին միտված նորագույն մշակումներ:
Ցուցահանդեսն իր մասշտաբով ունի մեծ կարևորություն լայն ՀՀ ԱԻՆ-ի համար: Ցուցահանդեսի մասնակիցների թվում են ՀՀ և արտասահմանյան պետությունների բարձրաստիճան հյուրեր, դեսպաններ, խոշոր ձեռնարկատերեր, անվտանգության բնագավառի փորձառու գործարարներ, մասնագետներ, զանգվածային լրատվամիջոցների ներկայացուցիչներ: Ցուցահանդեսը յուրատեսակ բիզնես-միջավայր է, որն, անշուշտ, շահեկան կլինի ՀՀ ԱԻՆ-ի համար:
Ցուցահանդեսի շրջանակներում նախատեսվում է պայմանագրերի կնքում, ինովացիոն տեխնոլոգիաների ցուցադրում, համագործակցային հարաբերությունների հաստատում: Ցուցահանդեսը կազմակերպվում է ՀՀ ԱԻՆ աշխատակցի օրվան նվիրված միջոցառումների շրջանակներում, որն ավելի է կարևորվում ՀՀ ԱԻՆ յուրաքանչյուր աշխատակցի համար: 
Նկատի ունենալով, որ նախարարությունը համապատասխան ֆինանսական միջոցներ չունի, ցուցահանդեսի նախապատրաստման  և անցկացման հետ կապված ծախսերը՝ 13,335.5 հազար դրամի սահմաններում, անհրաժեշտ է կատարել  2017 թվականի պետական բյուջեով նախատեսված  ՀՀ կառավարության պահուստային ֆոնդի միջոցների հաշվին՝ համաձայն Հայաստանի Հանրապետության արտակարգ իրավիճակների նախարարության կողմից ներկայացված  նախահաշվի:

ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐ                        ԴԱՎԻԹ ՏՈՆՈՅԱՆ

